
GOUVÈNÈ CUOMO SIYEN LWA POU KREYE PWOGRAM AKIZISYON VETERAN ANDIKAPE KI POSEDE 

BIZNIS KI PI ROBIS NAN PEYI A 

 

Gouvènè Andrew M. Cuomo jodia te siyen lwa sou Sèvis Veteran Andikape yo ki Posede Biznis, li te 

etabli yon objektif sis pousan pou patisipasyon nan kontra eta pa biznis sa yo anplis de lòt mezi pou 

sipòte veteran andikape yo ki posede konpayi.  

 

Lwa kreye divizyon devlopman biznis sèvis veteran andikape nan biwo sèvis jeneral sa ki pral kontwole 

pwogram lan ak sètifye biznis ki elijib yo. Objektif gouvènman federal pou atribye kontra a veteran ki 

posede biznis yo se sèlman twa pousan e okenn lòt eta nan peyi a pa ofri yon pwogram robis konsa ki 

enkli kontra rezèv a ti biznis sa yo. 

 

“Jodia New York ap pran angajman nou pou onore sèvis ak sakrifis veteran andikape yo ki sèvi eta ak 

peyi nou an nan yon piwo nivo,”Gouvènè Cuomo te deklare. “Nouvo lwa sa fikse yon objektif anbisye ak 

agresif pou fè veteran andikape ki posede biznis yo gen yon pati ki pi aktif nan kontra eta epi bay ewo 

nou yo rekonesans ke yo reyèlman merite. Nou fyè pou nou kondwi chak eta nan peyi a avèk pwogram 

anbisye sa e nan fè sa nap kontinye pouswit kouraje New York ki pi ekitab. Mwen aplodi manm lejislati 

yo ki te travay di anpil sou nouvo lwa sa a.” 

 

Ko-lidè Sena Dean G. Skelos te deklare, “Nan siyen lejislasyon sa a, Guvènè Cuomo pèmèt Eta New York 

pou pran yon etap pwogrè san parèy, nan bay ewo nou yo benefis, sipò ak opòtinite ekonomik yo 

bezwen ak merite. Mwen aplodi Senatè Ball, yon vwa prensipal pou veteran yo nan tout eta sa a, pou 

travay san relach ak san fatig li sou kesyon sa a.” 

 

Ko-lidè Sena Jeff klein te deklare, “Lejislasyon sa a demontre angajman New York a veteran nou yo nan 

asire ke brav fi ak gason nou yo kapab pwospere nan ekonomi jodia. Mwen aplodi Gouvènè Cuomo 

paske li te siyen pwopozisyon sa an lwa kidonk eta nou an ap kontinye dirije nasyon an nan garanti 

opòtinite travay pou veteran nou yo ki posede biznis.” 

 

Prezidan asanble Sheldon Silver te deklare, “Sipò pou veteran nou yo se toujou yon priyorite nan asanble 

a. Nou pa dwe janm bliye sakrifis ke yo te fè nan sèvi peyi nou an. Avèk lwa sa a, nap pran aksyon reyèl, 

tanjib pou kreye opòtinite ekonomik pou veteran yo pwospere la nan gwo eta nou an. Sa a se yon 

aksyon gratitid nou a veteran yo pou defans yo nan gwo peyi nou an ak pwoteksyon pou libète nou.” 

 

Senatè Greg Ball te deklare, “ Aksyon inik sa a pral fè plis pou ranvèse pousantaj elve veteran ki pap 

travay pase nenpòt lòt bagay nou te fè, oswa pral fè. Men pi lwen pase sèlman kreye djòb, sa a se sou 

sove lavi, ak konfwonte epidemi swisid veteran yo nan travay ki valab. Nou te lite pou nou etabli rezèv 

sa pandan plizyè ane e mwen vle sensèman remèsye Gouvènè Cuomo pou sipò l ak pou kenbe angajman 

l anvè ewo nou yo. Ke li klè ke sa pa yon feyè; se yon opòtinite pou toulède anplwaye ak anplwayè a. 

Gason ak fi sa yo gen konpetans egzat nou bezwen nan plas travay la ak entegrite nou dezespereman 

bezwen nan sal konsèy la. Menm atribi yo ki te rann moun sa yo enpòtan anpil nan defann libète nou se 

menm bagay difisil imateryèl ke yo travay di pou li ki rann yo eksepsyonèl nan jere biznis yo ak kreye 

djòb. Sa a se sa bon moun kapab akonpli lè yo bliye politik ak senpleman konsantre nan fè sa ki byen. 

Bravo pou tout moun ki patisipe, bravo!” 

 

Manm Asanble Felix W. Ortiz te deklare, “Pwogram adopsyon kontra veteran jodia, avèk objektif san 

parèy li pou bay 6% nan kontra eta a sèvis veteran ki andikape yo, pral kite pèsonèl militè New York 

konnen ke nou rekonèt epi apresye sakrifis ak kontribisyon yo te fè pou sekirite lakay nou. Lè nou bay 

veteran nou yo opòtinite ekonomik avanse pandan yap fè tranzisyon an nan lavi sivil se yon fason nou 

kapab repeye dèt gratitid nou anvè yo. Pou fi ak gason sa yo ki te retounen lakay avèk menm espri ke yo 

admirableman reyalize nan sèvis aktif, nou kapab e nou ta dwe ankouraje patisipasyon yo nan jere pwòp 

ti biznis yo. Veteran nou yo merite kontra preferans sa a e mwen fyè dèske mwen te yon pwomotè nan 

lejislasyon sa a.” 

 

Chak ane, Eta a achte plizyè bilyon dola nan byen ak sèvis nan avantaj moun New York. Elajisman 

opòtinite ekonomik atravè pouvwa dacha enpòtan Eta se youn nan fason pou remèsye sèvis veteran 

andikape yo pou sèvis onorab yo a peyi nou an ak pou ede entegre yo ankò nan ekonomi Eta. 

 

Gouvènè Cuomo te fè asistans travay pou veteran yo yon priyorite nan administrasyon li an. Inisyativ 

“Experience Counts” li a tradwi konpetans militè veteran yo ak eksperyans nan opòtinite pou travay, e 

pwogram kredi taks $74 milyon dola li a ankouraje anplwayè yo pou anboche veteran New York yo apre 

9/11 ki aktyèlman pa p travay. 

 

New York se kay plis pase 900.000 veteran, 72 pousan ladan yo te sèvi pandan peryòd konfli yo. 

 

Ou kapab jwenn enfòmasyon sou pwogram lan nan veterans.ny.gov/business sa ki gen ladan yon fòm 

kontra ke biznis yo kapab itilize pou kòmanse pwosesis sètifikasyon an ak yon lis de kesyon yo poze 

souvan. Biznis yo kapab egalman kontate dirèkteman OGS lè yo rele 844-579-7570 oswa voye yon imèl 

nan veteransdevelopment@ogs.ny.gov.  

 

OGS ap rekrite aktivman pou yon Direktè Egzekitif pou Devlopman Biznis Sèvis Veteran Andikape ki pral 

responsab pou devlope ak enplemate yon plan stratejik nan tout eta pou ankouraje biznis kap patisipe 

yo sa ki gen ladan siveyans konfòmite. Divizyon an pral ede biznis ki elijib yo nan jwenn sètifikasyon 

apwopriye ak opòtinite pou patisipe nan akizisyon eta. Pandan pwochen 30 jou yo, règlemantasyon ak 

direktiv sètifikasyon yo pral finalize e nouvo òganizasyon an pral etabli. 

 

Komisyonè OGS RoAnn Destilo, te deklare, “Nan siyen pwojè-lwa sa, Gouvènè Cuomo te voye yon mesaj 

fò bay sèvis veteran ki andikape yo. Si w gen yon ti biznis ki elijib eta New York vle ke ou fè patenarya 

avèk li. Mwen onore paske divizyon sa a pral loje nan OGS e map rete tann pou m travay avèk divizyon 

Afè Veteran ak Devlopman Empire State pou bay nouvo opòtinite pou biznis meritwa sa yo.”  

 

Eric J. Hesse, direktè Divizyon AFè Veteran Eta New York, te deklare, “Siyati Pwojè lwa jodia demontre 

gwo angajman Gouvènè Cuomo a travay di veteran yo. Lejislasyon an pral ouvè pòt pou sèvis veteran 

andikape ki posede ti biznis yo e se yon gwo opòtinite pou yo aktivman patisipe nan kèk plizyè bilyon 

dola kontra eta ki atribye chak ane.”  

 

Daniel MacDonald, Prezidan & PDG Daniel MacDonald, “Mwen santi ke New York te pran yon gwo etap 

pou remèsye veteran kanmarad mwen yo epi pou akeyi nou lakay. Avèk nouvo lejislasyon sa a, nou pral 

genyen yon opòtinite pou asire ke veteran yo genyen bon traay pou ede yo sipòte fanmi yo. Mèsi 

Gouvènè Cuomo, Senatè Ball, manm asanble Ortiz, ak tout lòt moun ki te travay di pou fè sa rive.”  

 

Kòmandan Eta Michael Pascal, Depatman Veteran Lagè Etranje nan New York te deklare, “Nan non plis 

pase 60,000 swasant mil manm nan Depatman Veteran Lagè Etranje nan New York, Mwen vle remèsye 

Gouvènè Cuomo paske li te òganize somè sa a. Li fòmidab pou wè lidèchip nan Eta ki pran tan pou 

adrese ak travay sou pwoblèm veteran ak fanmi militè yo ap fè fas. Pwojè lwa sa kreye gwo potansyèl 

pou sèvis veteran andikape yo ki posede biznis pou travay avèk Eta. Veteran Lagè Etranje kanpe pare 

pou ede dirijan nou yo nan fè veteran yo jwenn rekonesans ke yo genyen.”  

 

Ken Gouvènè, Kòmandan Eta, Lejyon Ameriken, Depatman Eta New York, te deklare, “Antanke pi gwo 

sèvis òganizasyon, American Legion, Depatman New York, kontan paske Eta New York te adopte 

lejislasyon sa a pou sipòte veteran andikape yo kòm yon rezilta de sèvis militè yo.” 

 

Greg Rinckey, Esq., Patnè Jesyon, Tully Rinckey PLLC, te deklare, “Eta New York depanse plizyè bilyon 

dola chak ane nan machandiz ak sèvis. 6% rezèv la pral asire ke lajan rete la nan Empire State, pou sipòte 

sèvis veteran ki andikape yo ak ankouraje envestisman nan ti biznis yo. Li pral ouvè opòtinite adisyonèl 

ki oparavan pat yon priyorite pou Tully Rinckey PLLC ak lòt sèvis veteran andikape ki posede ti biznis yo. 

Lòt eta yo, ansanm avèk sa yo ki nan nivo federal, ta dwe genyen yon vizyon apwofondi sou sa New York 

ap fè pou veteran ak ti biznis yo.” 

